
መሠረት መጣል  
 

የጥምቀት መርህዎች  

 

 

   ደህና፤አዋጅን በማውጅ ስንጀምር አብዛኞቻችሁ የምትደነቁ አትሆኑም።በተጨማሪም በሂደት በአዋጅ እናካፍላችኋለን።                   

ይህም “ከእናንተም አንዳንዶቹ” ብሎ ከሚጀምርበት ከ1ኛ ቆሮ 6:11 ነው የተወሰደ ነው። “ከእናንተም አንዳንዶቹ”  የሚለው የሚያሳው 

እነዚያ ሰዎች የፈጸሟቸው በጣም አስጨናቂ የሆኑ የሐጢያት ዝርዝርን ነው። ዳሩ ግን እግዚአብሔር ይመስገን ነገር ግን የሚል ቃል አለ። 

ለነዚያ በመጽሐፍ ቅዱስ ውስጥ ለሰፈሩት “ነገር ግንዎች” እግዚአብሔርን አመግናለሁ። 

 እናም እንዲህ ይላል፤ 

ከእናንተም አንዳንዶቹ እንደ እነዚህ ነበራችሁ፤ ነገር ግን በጌታ በኢየሱስ ክርስቶስ ስም በአምላካችንም መንፈስ ታጥባችኋል፥ 
ተቀድሳችኋል፥ ጸድቃችኋል። 
 

ደህና፤ሩት እና እኔ ግላዊ በማድረግ እናምናለን፤ ስለዚህ “ከእናንተም አንዳንዶቹ” የሚለውን ትተን “ነገር ግን” ከሚለው  

እንጀምራለን፤እና የግል ምስክርነታችንን እናቀርባለን።   

 
ነገር ግን በጌታ በኢየሱስ ክርስቶስ ስም በአምላካችንም መንፈስ ታጥባችኋል፥ ተቀድሳችኋል፥ ጸድቃችኋል። 
 

ስለዚህ አሁን ከእኛ ጋር የምትካፈሉበትን እድል እሰጣችኋለሁ። ያ ለማስታወስ አስቸጋሪ አይደለም፤ “እኛ ግን” በማለት ይጀምራል። 

ነገር ግን በጌታ በኢየሱስ ክርስቶስ ስም በአምላካችንም መንፈስ ታጥባችኋል፥ ተቀድሳችኋል፥ ጸድቃችኋል። 
 
   አሜን።እግዚአብሔር ይባርካችሁ። 

 

አሁን በዕብራውያን 6:1–2 የተቀመጠውን ስድተኛውን መሰረት የመጣል አስተምርዎችን ማጥናታችንን እንቀጥላለን። የመጀመሪያውን 

ወደ እግዚአብሔር ንስሃ መግባት እና በኢየሱስ ክርስቶስ ላይ ያለ እምነት የሚለውን ተመልክተናል። አሁን ወደ ሦስተኛው የጥምቀት 

መርህ ወደሚለው እንሄዳለን። በእግዚአብሔር ቃል ላይ መመስረታችንን እርግጠኛ ለመሆን እነዚያን ቃላት ግልጽ አድርጌ አነባለሁ። 

ዕብራውያን 6:1–2፤  

 
ስለዚህ የክርስቶስን ነገር መጀመሪያ የሚናገረውን ቃል ትተን ወደ ፍጻሜ እንሂድ፤ መሠረትን ደግመን አንመሥርት፥ እርሱም ከሞተ ሥራ 
ንስሐና በእግዚአብሔር እምነት፥ ስለ ጥምቀቶችና እጆችንም ስለ መጫን ስለ ሙታንም ትንሣኤ ስለ ዘላለም ፍርድም ትምህርት ነው። 
 

ሦስተኛው በዚህ ማለዳ የምንመለከተው የጥምቀት መርህ የሚለውን ነው። ስለምንማርበት መርህ ማለት ትችላላችሁ። ጥምቀት የሚለው 

የብዙ ቃሉ ጥምቀቶች መሆኑን አስተውሉ።ከአንድ በላይ የሆነ ጥምቀት አለ። እንደ እውነቱ ከሆነ፤በአዲስ ኪዳን የተጠቀሰ ሦስት የተለያየ 

ጥምቀቶች እንዳሉ ይናገራል ፤በሂደት እያንዳንዳቸውን እናጠናቸዋለን። 

  አስቀድሜ አንድ ትንሽ ማለት ይኖርብኛል—ደህና፤እስቲ በግልጽ ሦስት ዋና ዋና ጥምቀቶችን ልጥቀስ። 

ቁጥር አንድ፤የዮሐንስ ጥምቀት ነው፤የመጥምቁ ዮሐንስ ጥምቀት ነው።  

ቁጥር ሁለት፤የክርስቲያን ጥምቀት ነው፤ያ ተመሳሳይ አይደለም።  

ቁጥር ሦስት የመንፈስ ቅዱስ ጥምቀት ነው።እነዚያ የተለያዩ ጥምቀቶች ናቸው፤ሁሉም በአዲስ ኪዳን አስፈላጊ የሆነ ሚናን ይጫዋተሉ።   

  አሁን መጥመቅ ስለሚለው ቃል አንድ ነገር ማለት ይኖርብኛል። መጥመቅ የሚለው ቃል በእውነቱ የኢንግሊዝኛ ቃል 

አይደለም፤በኢንግሊዝኛ ፊደላት የተጻፈ የግሪክ ቃል እንጂ። እነርሱ በግልጽ ቃል የሚሉት አንድን ቋንቋ በሌላ ቋንቋ ፊደል መጻፍ ነው። 

መጥመቅ የሚለው ቃል ባፕቲዞ ከሚለው የግሪክ ቃል የተወሰደ እንጂ የተተረጎመ አይደለም፤ነገር ግን በኢንግሊዝኛ ቃላት የተጻፈ ነው። 

ያ ለምን ሆነ፤የተለያዩ ምክንያቶች አሉ። የቤተክርስቲያን ባህል ሊሆን ይችላል ወይም የኪንግ ጀምስ ተርጓሚዎች የቃሉን ትክክለኛ 

ትርጓሜ ይዞ በመምጣት የአንገሊካን ቤተክርስቲያንን ለማስቆጣት አልፈለጉ ይሆናል። አላውቅም እንዲሁም ማንኛውንም የተለየ እይታ 

ይኖረው እንደሆነ አላረጋገጥኩም። ነገር ግን ወደ ግሪኩ ከሄዳችሁ ትክክለኛው የቃሉ ትርጉም ጥያቄ የሚያስነሳ አይደለም፤ትርጓሜውም 

መዝፈቅ ወይም መነከር ማለት ነው። እንግዲህ በሁለት መንገድ መዘፈቅ ትችላላችሁ፤ስለሆነም ሁለቱም ከአዲስ ኪዳን ጋር ግንኙነት 

ያላቸው ናቸው። አንድን ነገር ሙሉ በሙሉ በውሃ እስኪሸፈን ድረስ በውሃ ውስጥ በመክተት በመዝፈቅ ማለት ትችላላችሁ፤ወይም አንድ 

ነገር ላይ ውሃን በማፍሰስ ማለት ነው።ነገር ግን የትኛውንም መንገድ ተገበራችሁ፤ሙሉ በሙሉ መሆን አለበት፤እንጂ በከፊል አይደለም።   

  ጥምቅት በእውነቱ ሽግግር ነው። በአዲስ ኪዳን ውስጥ የተነገረው ማንኛውም አይነት ጥምቀት የሚወክለው ሽግግርን ነው። አንድ ነገር 

ከአንድ ነገር ውስጥ አውጥታችሁ ወደሌላ ስትውዱ ማለት ነው። የምትወሰዱት ሁሉንም ነገራችንን እንጂ፤ከፊል ነገራችሁን ብቻ 

አይደለም። በዚያ ምክንያት ጥምቀት ሙሉ በሙሉ መዘፈቅ መሆኑን አጽንኦት መስጠት አስፈላጊ ነው ብዬ አምናለሁ። መጠበቅ ያለበት 

ጥቂት የእናንተ ክፍል አይደለም፤በዚህ የጥምቀት ሂደት ውስጥ ማለፍ ያለበት የእናንተ ሁሉም ነገር ነው።  

 
አሁን፤ቃሉ ሁለት ወይም ሦስት መስተዋድዶችን ተጠቅሟል። ያንን ማብራራት ይኖርብናል። 

 

በ…ውስጥ (in) የሚል መስተዋድድ የተጠቀመ ሲሆን፤እንዲሁም ላይ፤ውስጥ፤ወደ (into) ወይም ለ፤ወደ (to) የሚል መስተዋድድም 

ተጠቅሟል። በ…ውስጥ (in) የሚለው መስተዋድድ የሚያመለክተው የተዘፈቃችሁበትን እንድ መሰረታዊ ነገር ወይም ባህሪ ነው።ውሃ 

ወይም ደግሞ መንፈስ ቅዱስ ሊሆን ይችላል። ውስጥ፤ወደ (into) የመጨረሻውን የመዘፈቅን ወይም መነከርን ውጤት የሚያስረዳ 

ነው።በጥምቀት ሽግግር ውጤት የምታሳልፉት ምንድ ነው? ለምሳሌ፤የመጥምቁ ዮሐንስ ጥምቀት በውሃ በማጥመቅ ወደ ንስሃ ወይም 

የሐጢያት ይቅርታ ይመራ ነበር። ስለዚህ በ…ውስጥ (in) እና ወደ (into) አለ ማለት ነው። ገና ያልተነጋገርንበት የመንፈስ ቅዱስ 

ጥምቀት ደግሞ በመንፈስ ቅዱስ የሚሆን እንዲሁም በኢየሱስ ክርስቶስ አካል ውስጥ የሚከወን ነው። በኋላ ወደዚያ እንመጣለን።     

ነገር ግን ጥምቀትን ስንመለከት በ…ውስጥ (in) እና ወደ (into) ምንድ ነው? የሚሉትን ሁለት ጥያቄዎች መጠየቅ ይኖርባችኋል።  

አሁን መጥምቁ ዮሐንስን እንመልከት፤መጥምቁ ዮሐንስ ስሙን ያገኘው አጥማቂ ከመሆኑ እውነታ የመጣ ነው። 

ይህም ማርቆስ 1:2–5 ተቀምጧል።  

እነሆ፥ መንገድህን የሚጠርግ መልክተኛዬን በፊትህ እልካለሁ የጌታን መንገድ አዘጋጁ ጥርጊያውንም አቅኑ እያለ በምድረ በዳ የሚጮኽ 
ሰው ድምፅ ተብሎ በነቢዩ በኢሳይያስ እንደ ተጻፈ፥ 

ዮሐንስ በምድረ በዳ እያጠመቀ የንስሐንም ጥምቀት ለኃጢአት ስርየት እየሰበከ መጣ። 

የይሁዳም አገር ሁሉ የኢየሩሳሌምም ሰዎች ሁሉ ወደ እርሱ ይወጡ ነበር፥ ኃጢአታቸውንም እየተናዘዙ በዮርዳኖስ ወንዝ ከእርሱ ይጠመቁ 
ነበር። 

 

የመጥምቁ ዮሐንስ ልዩ አገልግሎት ነበር። መሲሁ ከመምጣቱ በፊት ቀድሞ መንገድ ማዘጋጀት ነበረበት። የእሱ መልዕክት በመሰረቱ 

ቀላል እና በአንድ ቃል የተጠቃለለ ነበር፤እሱም ንስሃ ግቡ የሚል ነው። በሚቀጥለው ቁጥር ላይ እንዲህ ይላል፤  

 
ዮሐንስ በምድረ በዳ እያጠመቀ የንስሐንም ጥምቀት ለኃጢአት ስርየት እየሰበከ መጣ። 

 
 
ነገር ግን ቃሉ ለሐጢያት ስርየት ነው። ስለዚህ እነርሱ ይጠመቁ የነበሩት ለስርየት ወይም የሐጢአታቸውን ይቅርታ በሚያገኙበት በንሰሃ 

ጥምቀት ነበር። ለሐጢያት ይቅርታ በውሐ ይጠመቁ ነበር።  

የዚህ ጥምቀት ዓላማ እስራኤል ለረጅም ጊዜ ይጠብቀው ለነበረው መሲህ የናዝሬቱ ኢየሱስ መንገድ ማዘጋጀት ነበር።ኢየሱስ ሊመጣ 

ያልቻለበት በጣም ታላቅ ትርጉም እንዳለው አስባለሁ፤የእግዚአብሔር ህዝብ ልብ በንስሃ እስኪመለስ ድረስ እግዚአብሔር ይመጣ ዘንድ 

አላከውም ነበር። በተመሳሳይ ለኢየሱስ ዳግም ምጻት ይህ እውነት እንደሆነ እንድናስብ እገደዳለሁ። የእግዚአብሔር ህዝብ ልብ በንስሃ 

መዘጋጀት አለበት። እንደ እውነቱ ከሆነ ንስሃ የእግዚአብሔር ህዝብ በዚህ ጊዜ የሚያስፈልገው ብቸኛ መልዕክት ነው እንደሆነ አስባለሁ። 

ያ ሃሳብ ነው። 

የመጥምቁ ዮሐንስ አገልግሎት በሁለት የተለያየ የእግዚአብሔር አድራጎት መካከል ላለው ሐይማኖታዊ ትስስር ወይም የተለየ ስርአቶች 

አስፈላጊ ነበር፤የህግ እና ነብያት ስርአት፤ከኢየሱስ ጋር የመጣው የጸጋ እና ወንጌል ስርአት።ስለዚህ መጥምቁ ዮሐንስ በተገለጠው 

የእግዚአብሔር ዓላማ ውስጥ ትልቅ ስዕል ነበር። ስለ እርሱ በንጽጽር የምናውቀው አነስተኛ ነው፤እኔ ራሴ የእሱን አገልግሎት ዝቅ አድርጎ 

ለመመልከት ተገድጄ ነበር።የእሱ አገልግሎት ግልጽ ነበር ነገር ግን ወሳኝም ነበር። ለኢየሱስ መንገድን የሚያዘጋጀ ነበር። በህዝቡ ላይ 

የእሱ ተጽዕኖ በእውነቱ በጣም አስደናቂ ነበር። ቀጣዩን የማርቆስ 1:5 ከተመለከታችሁ እንዲህ ይላል፤ 

 
የይሁዳም አገር ሁሉ የኢየሩሳሌምም ሰዎች ሁሉ ወደ እርሱ ይወጡ ነበር፥ ኃጢአታቸውንም እየተናዘዙ በዮርዳኖስ ወንዝ ከእርሱ 
ይጠመቁ ነበር። 

 
 
እሱ በጣም ግልጽ በሆነው የጊዜ ገደብ ውስጥ በመቶ ሺዎች የሚቆጠሩ ሰዎችን ደርሷል፤አጠቃላይ የኢየሩሳሌም፤ይሁዳ እና ሌሎችንም 

ህዝቦች ደርሷል። 

  እግዚአብሔር የሚሰራቸውን ነገሮች ሁልጊዜ አስባለሁ።እሱ ኮሚቴ አይቀጥርም፤ስቴዲየም አይከራይም፤መዘምራን አያደራጅም 

እንዲሁም አሁን “ደህና ተሰብሰቡ” አይልም። እጅግ በማይመስል መንገድ ይሰራል። ስለዚህ አንድ ሰው በግመል ጸጉር የተሰራ ልብስ 

ለብሶ ወደ ምድረበዳ ወረደ ይላል፤አንድ ሰው ብቻ። ሰዎች ሁሉ ወደ እሱ ይሄዱ ነበር። አያችሁ፤ያ መንገድ እግዚአብሔር ነገሮችን 

የሚሰራበት መንገድ ነው። እሱ ነገሮችን ባልተጠበቀ መንገድ ይሰራል። እግዚአብሔርን ለድርጅት ብናመሰግንም፤ሰዎችን የሚያመጣቸው 

ድርጅት አይደለም፤ማስታወቂያ በመስራት እንዲሁም በአደባባይ ለህዝብ በማሳወቅም ሳይሆን መለኮታዊ የሆነ የእግዚአብሔር እንቅስቃሴ 

ሲገለጥ ነው።ምን እንደሚያስፈልገን ታውቃላችሁን? እንግዲህ ዛሬም የሚያስፈልገን ተመሳሳዩ ነው።የእግዚአብሔር እሳት 

በሚቀጣጠልበት ሰዎች ወደዚያ ይሄዳሉ።ምንም አይነት ቦታ ቢሆን ችግር የለውም፤ሰባኪው ምንም ይሁን ምን፤የተማረም ይሁን 

ያልተማረ ችግር የለውም። እስከምናውቀው ድረስ፤መጥምቁ ዮሐንስ ምንም የኮሌጅ ስልጠና አልወሰደም፤ነገር ግን በእግዚአብሔር እሳት 

የተነካ ሰው ነበር።  

ኢየሱስ በሱ ዘመን ለነበሩ ሰዎች እንዲህ አላቸው፤“እሱ የሚቃጠል እና የሚያበራ ብርሃን ነበር፤በእሱ ብርሃን ሃሴት እንድታደርጉ 

ፈቅዳችሁ ነበር” ነገር ግን እንዳለመታደል ሆኖ፤ኢየሱስ ይናገራቸው የነበሩ ሰዎች እሳቱን አላገኙም፤ኢየሱስ ለዮሐንስ የነበረው የፍቅር 

መልዕክት በጣም ሃይለኛ ነበር።እሱ የሚያቃጥል እና የሚያበራ መልዕክት ነበር።ያ እውነት እንደሆነ አምናለሁ፤በሳይንስ ማንጸባረቅ 

ከፈለጋችሁ ማቃጠል አለባችሁ።ያለ ሙቀት ብርሃን የለምና።ስለዚህ ሁላችንም ያንን በልባችን እንያዝ። ለኢየሱስ ማንጸባረቅ ከፈለግን 

ማቃጠል አለብን።እግዚአብሔር በሚያስቀምጠን ስፍራ ሁሉ የምንቃጠል እና የምናጸባርቅ ብርሃን እንድንሆን እንጸልይ።  

አስቀድመን እንደተናገርነው፤የዮሐንስ ጥምቀት ወደ ንስሃ የሚያራ ነው።እሱ በህግ እና በነብያት እንዲሁም በወንጌል መካከል ያለ የቃል 

ኪዳን ትስስር ነው።ኢየሱስ ይህን በማቴዎስ 11:13 ላይ ይናገራል። ለዮሐንስ ሲናገር እንዲህ ይላል፤ 

 
         ነቢያት ሁሉና ሕጉ እስከ ዮሐንስ ድረስ ትንቢት ተናገሩ፤ 
 
መጥምቁ ዮሐንስ የዚያ ስርአት የመጨረሻው ነበር፤እሱ ለአዲሱ የጸጋ ወንጌል የሽግግር ትስስር ነበር። ነገር ግን ያ በጣም አስፈላጊ ሰው 

አድርጎታል።እሱ የእግዚአብሔርን ህዝብ ታሪክ ለሁለት ከፍሎታል።እሱ አንድን ስርአት ጨርሶ ሌላውን ከፍቶታል።የመጥምቁ ዮሐንስ 

አስፈላጊነት ሙሉ በሙሉ አድንቄው አላውቅም ብዬ ብዙ ጊዜ አስብ ነበር። ምክንያቱም መጽሐፍ ቅዱስ ስለ እሱ ብዙ አይናገርምና።    

ነገር ግን እጅግ ታላቅ እንደሆነ ይናገራል።  

አሁን፤መጥምቁ ዮሐንስ ሊጠመቁ ወደ እሱ የሚመጡ ሰዎችን ሦስት ነገሮችን ይጠይቃቸው ነበር። ቁጥር አንድ፤የንስሃ ጥምቀት 

እንደሆነ። ስለ ንስሃ ተነጋግረናል። ንሰሃ ስሜት ሳይሆን ውሳኔ ነው። ወደ እንድ ነገር መጨረሻ ላይ የሚመጣ ነው፤መዞር ነው፤ተቃራኒ 

የሆነውን መንገድ መያዝ እና በተቃራኒ አቅጣጫ መጓዝ ነው።መጥምቁ ዮሐንስ ወደ እርሱ የሚመጡ ሰዎች ይህንን ሁኔታ እንዲያሟሉ 

ይጠይቅ ነበር።ያ የመጀመሪያው ውሳኔ ነበር፤ከዚያም እርምጃ መውሰድ ነው።  

ሁለተኛ፤ዮሐንስ በህዝብ ፊት ሐጢያታቸውን ይናዘዙ ዘንድ ይጠይቃል።ይህ ዛሬ በዚህ ዘመን በቤተክርስቲያን ውስጥ ከብዙ ሰዎች ሃሳብ 

ላይ የወደቀ ይመስላል።ነገር ግን የእግዚአብሔር ህዝብ በቂ በሆነ ሁኔታ ኃጢአታቸውን ይናዘዙ ዘንድ በመንፈስ ቅዱስ ሲያምኑ             

እጅግ ኃይለኛ እንደሆነ ከማየት ተምሬአለሁ።ባለፈው ጊዜ በርካታ መነቃቃቶችን ያስነሳ ቁልፍ ሆኖ ቆይቷል፤በተለይ በ1904 የነበረው 

የዌልስ መነቃቃት ይህንን ያሳያል። ሐጢያታቸውን በሚናዘዙ ሰዎች ምልክት ተደርጓል። 

አንድ ነገር ልንገራችሁ፤የግድ በህዝብ ፊት ሐጢአታችሁን መናዘዝ አይኖርባችሁም ይሆናል፤ነገር ግን ሐጢአታችሁን መናዘዝ 

አለባችሁ።ምክንያቱም እግዚአብሔር ይቅር ሊለን የሚችለው የተናዘዝናቸውን ሐጢያቶችን ብቻ ነው። ሌላኛው ሐዋሪያው ዮሐንስ 

በመጀመሪያው መልዕክቱ እንዲህ ይላል፤ 

 

በኃጢአታችን ብንናዘዝ ኃጢአታችንን ይቅር ሊለን ከዓመፃም ሁሉ ሊያነጻን የታመነና ጻድቅ ነው። 

ነገር ግን ያ ዓረፍተ ነገር “ከሆነ” ከሚል ትንሽ የሆነ ቃል ይጀምራል።በኃጢአታችን ብንናዘዝ ይላል።                                  

ሐጢአታችንን ባንናዘዝ፤እግዚአብሔር ይቅር አንደሚለን ምንም ዋስትና የለንም።  

ለዓመታት ያልተናዘዙት የሐጢያት ክምር ከጀረባቸው ላይ ያለባቸው እጅግ በርካታ ከሆኑ አማኞች ጋር ተነጋግሬአለሁ። እንግዲህ እነርሱ 

ለፈውስ ወይም ለበረከት ይመጣሉ፤እናም ለምን እንደማይፈወሱ ያስባሉ። እነርሱ እጅግ አስገራሚ የሆነ ሸክም ተሸክመዋል።         

ዳዊት “ሐጢያቴ በራሴ ላይ እንደ ከባድ ሸክም ነው” ይላል፤ ውድ ወዳጆቼ በዚህ አንዳንዶቻችሁ ከባድ ሸክም ተሸክማችሁ አላችሁ 

ምክንያቱም ያልተናዘዛችሁት የተከመረ ሐጢአት ስላለባችሁ ነው።አንዳንዶቻችሁ ከእግዚአብሔር ጋር ብቻ ለመሆን መልካም 

ታደርጋላችሁ፤ልባቸሁን ለመንፈስ ቅዱስ ትከፍታላችሁ፤እና እንዲህ ትላላችሁ፤ “እግዚአብሔር ሆይ፤በምን ላይ መናዘዝ እንዳለብኝ 

አሳየኝ” ነገር ግን የነገርኳችሁን አስታወሱ፤ካልተናዘዛችሁ እግዚአብሔር ይቅር እንደሚላችሁ ምንም ዋስትና የላችሁም። ሐጢያታችንን 

ከተናዘዝን ይቅር ይለናል። 

 ሦስተኛው መጥምቁ ዮሐንስ ይጠይቀው የነበረው ነገር የተለወጠ ሕይወት ማስረጃ ነው። እሱ ሰዎቹ ንስሃ መግባታቸውን ማስረጃ 

ይጠይቅ ነበር። በግልጽ ንስሃ ያልገቡ ሰዎች ወደ እርሱ በሚመጡ ጊዜ አያጠምቃቸውም ነበር። እናም በዋናነት፤በጊዜው የነበሩ 

ሐይማኖተኛ ሰዎች—ፈሪሳውያን እና ሰዱቂያውያን ነበሩ።ኢየሱስም በዚያ ለነበሩ ፈሪሳውያን ጠቀሰላቸው፤አንዲህም አላቸው፤ “ዮሐንስ 

በጽድቅ መንገድ መጥቶላችሁ ነበርና፥ አላመናችሁበትም፤ ቀራጮችና ጋለሞቶች ግን አመኑበት፤ እናንተም ይህን አይታችሁ ታምኑበት 

ዘንድ በኋላ ንስሐ አልገባችሁም።” ይህ ባህሪ ነው፤በጣም ጠንካራ ሐይማኖተኛ ለሆኑ ሰዎች ወደ አዲስ የእግዚአብሔር ሃሳብ እንዲመጡ 

ማድረግ ከባድ ነው።አንዳንድ ጊዜ አዲስ እንቅስቃሴ ወደ ቤተክርስቲያን ሲመጣ አዲስ የህንጻ ታሪክ ይጨመራል ብዬ ተናግሬ ነበር። 

እንግዲህ ባጠቃላይ ለመናገር፤ጣራ ያስቀምጡና እንዲህ ይላሉ “ይህ ነው፤ሌላ ተጨማሪ የለም”። እንግዲህ በሚቀጥለው ቀን 

የእግዚአብሔር ንፋስ ሲንቀሳቀስ መጀመሪያ የሚደርገው ነገር ጣራቸውን ማፍረስ ነው። ቅር ይሰኙና አግዚአብሔር በቀጣይ 

ከሚያደርገው ጋር ለመጓዝ ከባድ ይሆንባቸዋል።  

ይህ እንግዲህ ፈሪሳውያንን የሚመስል ነው።ዮሐንስ ይተናገረው የነበረው ይህን ነው።እሱ በጣም በግልጽ የሚናገር ሰው ነበር። በአንድ 

ወቅት መንፈስ ቅዱስ የሞላባቸው ሰዎች ተብሎ ስለተነገረላቸው ሰዎች ባህሪ አነስተኛ ጥናት አድርጌ ነበር፤እዚህ በጥልቀት መሄድ 

አልፈልግም። የመጀመሪያው ሰው መጥምቁ ዮሐንስ ነበር። እርሱ ከእናቱ ማህጸን ጀምሮ በመንፈስ ቅዱስ ተሞልቶ ነበር። ከዚያም 

ኢየሱስ እና ጴጥሮስ እንዲሁም ጳውሎስ እና እስጢፋኖስ በማለት ይቀጥላሉ። በጥናቴም ይበልጥ ከባድ የሆነ ነገር አገኘሁ።አብዛዎቹ 

ሰማህታት በመሆን ህይወታቸው አብቅቷል።ሌላው ያገኘሁት ነገር ሁሉም በግልጽ እና ቀጥተኛ በሆነ መንገድ የሚገሩ ሰዎች ነበሩ፤እነርሱ 

በጣም የተዋበ የሐይማኖት ቋንቋ የሚጠቀሙ ሰዎች አልነበሩም።መንፈስ ቅዱስ የተሸፋፈነ ወይም የተከሸነ ነገር አይወድም። እርሱ ግልጽ 

እና ቀለል ያለ ንግግር ይወዳል። መጥምቁ ዮሐንስ የተናገረውን አድምጡ፤ዛሬ በርካታ ሰባኪዎች እንደዚህ አይናገሩም። ነገር ግን 

በማቴዎስ 3:7–9 እንዲህ ይላል፡ 

ዳሩ ግን ከፈሪሳውያንና ከሰዱቃውያን ብዙዎች ወደ ጥምቀቱ ሲመጡ ባየ ጊዜ፥ እንዲህ አላቸው፦ እናንተ የእፉኝት ልጆች፥ ከሚመጣው 
ቍጣ እንድትሸሹ ማን አመለከታችሁ? 

እንግዲህ ለንስሐ የሚገባ ፍሬ አድርጉ፤ 

በልባችሁም፦ አብርሃም አባት አለን እንደምትሉ አይምሰላችሁ፤ እላችኋለሁና፦ ከነዚህ ድንጋዮች ለአብርሃም ልጆች ሊያስነሣለት 
እግዚአብሔር ይችላል። 

ይህ በጣም አስደናቂ የሆነ መግለጫ ነው፤አይደለም እንዴ? በዘር ሃረጋችሁ ላይ አትደገፉ፤ባላችሁ የኋላ ታሪክ ላይ አትደገፉ። 

የእግዚአብሔርን ሁኔታዎች በግል ህይወታችሁ ማግኘት አለባችሁ። ስለዚህ እነዚያ የመጥምቁ ዮሐንስ ሦስት መስፈርቶች 

ናቸው፤እነርሱም ንስሃ መግባት፤በህዝብ ፊት መናዘዝ እና የተለወጠ ህይወት ማስረጃ ናቸው።   

 

እዚህ ጋር አንድ ነገር መጥቀስ እፈልጋለሁ ምክንያቱም ጥምቀት ጥቅም ላይ በሚውልበት በማንኛውም ስፍራ ላይ ይተገበራልና።       

እርሱ ለንስሃ አጠመቃቸው ይላል።ነገር ግን እነርሱ ንስሃ ካልገቡ በስተቀር አያጠምቃቸውም ነበር።ስለዚህ ጥምቀት ወደ ንስሃ አያመጣም 

ነበር፤ንስሃ መግባታቸውን የሚያሳይ ማህተም ወይም ማስረጃ ነበር እንጂ። በማንኛውም ስፍራ “ተጠመቁ” የሚለው ሃረግ ጥቅም ላይ 

በሚውልበት ስፍራ ሁሉ ላይ ይህ እውነት ሆኖ ታገኛላችሁ።ወደዚህ በኋላ እንመጣለን።  

እንግዲህ በመጥምቁ ዮሐንስ ላይ ውስንነቶች ነበሩ። ህዝቡን ወደ አንድ የተወሰነ ርቀት ላይ ብቻ ነበር የወሰዳቸው። በመጀመሪያ ደረጃ 

አዲስ ልደትን አያመጣም ነበር። ማቴዎስ 11:11 ኢየሱስ ስለ መጥምቁ የሐንስ እንዲህ በማለት ይናገራል፡  

“እውነት እላችኋለሁ፥ ከሴቶች ከተወለዱት መካከል ከመጥምቁ ዮሐንስ የሚበልጥ አልተነሣም፤ በመንግሥተ ሰማያት ግን ከሁሉ 

የሚያንሰው ይበልጠዋል።” 

 
 ስለዚህ ከሴት የተወለደ ነበር፤ዳሩ ግን ዳግም የተወለደ እልነበረም።እሱ ወደ አዲስ ልደት አልገባም ነበር ምክንያቱም ያ ኢየሱስ 

እስኪመጣ ድረስ የሚቻል አልነበረምና። ስለዚህ እሱ ከሴቶች ከተወለዱት በጣም የሚበልጥ ነበር። ነገር ግን በእግዚአብሔር መንግስት 

ውስጥ ከሁሉ የሚያንሰው መጥምቁ ዮሐንስን ይበልጠዋል—ያ የሆነው ከራሳችን ማንነት ሳይሆን እግዚአብሔር ካስቀመጠልን ስፍራ 

የተነሳ ነው።እሱ በአዲስ ልደት ወደ መንግስቱ አመጣን። ኢየሱስ “ሰው ዳግመኛ ካልተወለደ በቀር የእግዚአብሔርን መንግሥት ሊያይ 

አይችልም” ብሎ የተናገረውን ታስታወሳላችሁ። ስለዚህ ዮሐንስ ውስንነቶች ነበሩት፤በእግዚአብሔር የተሰጠ ውስንነቶች ናቸው። 

 
ሁለተኛ፤ይህ በጣም አስፈላጊ ነው፤ከጴንጤቆስጤ የመንፈስ ቅዱስ መውርድ በኋላ የመጥምቁ ዮሐንስ ጥምቀት ተገቢ ሆኖ ተቀባይነት 
አይኖረውም።  

 

ይህ በሐዋሪያት ስራ 19 መጀመሪያው ጥቂት ቁጥሮች ላይ ተገልጧል፤ 

 

አጵሎስም በቆሮንቶስ ሳለ ጳውሎስ በላይኛው አገር አልፎ ወደ ኤፌሶን መጣ፥ 

አንዳንድ ደቀ መዛሙርትንም አገኘ፦ ባመናችሁ ጊዜ መንፈስ ቅዱስን ተቀበላችሁን? አላቸው። እነርሱም፦ አልተቀበልንም መንፈስ ቅዱስ 
እንዳለ ስንኳ አልሰማንም አሉት። 

 
አሁን እንግዲህ የደቀመዛሙርቱ አልተነገረንም።በግልጽ ጳውሎስ ግልጽ አልነበረም።ነገር ግን እርሱ በሄደበት ሁሉ ይጠይቅው ነበር ብዬ 

የማስበውን ጥያቄ ጠየቀ “ባመናችሁ ጊዜ መንፈስ ቅዱስን ተቀበላችሁን?” ይህም መንፈስ ቅዱስን ሳንቀበል ማመን እንደሚቻል 

የሚያረጋግጥ ነው። የመጀመሪያዋ ባለቤቴ እንደዚህ ነበረች። መንፈስ ቅዱስን ስለመቀበል እንደ ሴት ነብር ነበረች።ማንኛውንም ሰው 

በምታገኝ ጊዜ “መንፈስ ቅዱስን ተቀብለሃልን?”ብላ ትጠይቅ ነበር።ዛሬ ይህን ጉዳይ ከሰዎች ጋር ለማንሳት በጣም ዝግጁ እንዳልሆንን 

አስባለሁ።“ባመናችሁ ጊዜ መንፈስ ቅዱስን ተቀበላችሁን?”   

ደህና፤ጳውሎስ አንድ ግኝት አገኘ። 

 አንዳንድ ደቀ መዛሙርትንም አገኘ፦ ባመናችሁ ጊዜ መንፈስ ቅዱስን ተቀበላችሁን? አላቸው። እነርሱም፦ አልተቀበልንም መንፈስ ቅዱስ 
እንዳለ ስንኳ አልሰማንም አሉት። 
 

አሁን፤ያንን የመረዳት ልዩ ልዩ የሆኑ መንገዶች አሉ፤ነገር ግን “መንፈስ ቅዱስ እንዳለ ስንኳ አልሰማንም” ካሉ ጳውሎስ “እንኪያ በምን 

ተጠመቃችሁ?።” አላቸው። እንኪያ “በምን”? ስለ መንፈስ ቅዱስ ሳይሰሙ ለምን ክርስቲያን ተብለው ሊጠሩ አልቻሉም?                

አንድ ማብራሪያ ኢየሱስ በማቴዎስ 28 ለደቀመዛሙርቱ የተናገረው ነው፤ 

በአብ በወልድና በመንፈስ ቅዱስ ስም እያጠመቃችኋቸው፥ 
 
ስለዚህ ጥምቀት ከወሰዱ ስለ መንፈስ ቅዱስ መስማት ነበረባቸው። እንግዲህ እንደ አማኞች በኢየሱስ አልተጠመቁም፤እነርሱ የተጠመቁት 

በመጥምቁ ዮሐንስ ጥምቀት ነው።  

ስለዚህ ጳውሎስ ይቀጥላል፤ 

“ጳውሎስም፦ ዮሐንስስ ከእርሱ በኋላ በሚመጣው በኢየሱስ ክርስቶስ ያምኑ ዘንድ ለሕዝብ እየተናገረ በንስሐ ጥምቀት አጠመቀ 

አላቸው።”  

 
ስለዚህ ጳውሎስ፤ ያ የጥምቀት ዝግጅት ነው ይላል፤ነገር ግን አሁን ኢየሱስ መጥቷል፤ሞቶ እንደገና ከሞት ተነስቷል፤ያ በቂ አይደለም። 

ስለዚህ ቁጥር 5 እንዲህ ይላል፤ 

“ይህንም በሰሙ ጊዜ በጌታ በኢየሱስ ስም ተጠመቁ፤”  

 
ያ ወሳኝ የሆነ ነገር ነው፤ለጥምቀት ብቁ ሆኖ ለመገኘት ለኢየሱስ እንደጌታ እና እንደ መሲህ እውቅና መስጠት አለባችሁ።  

 
ጳውሎስም እጁን በጫነባቸው ጊዜ መንፈስ ቅዱስ ወረደባቸው በልሳኖችም ተናገሩ፥ ትንቢትም ተናገሩ። 
 

 
ስለዚህ ጳውሎስ በጣም ጥብቅ ነበር።እርሱ ከላይ ከላይ የሆነ ነገር በፍጹም አይቀበለም ነበር።እርሱ የሚፈልገው እውነተኛ የሆነ ነገር 

ነው፤እነርሱ እውነተኛ አማኞች ይሆኑ ዘንድ፤እርሱ የሚፈልገው ጥብቅ የሆነ ነገር ነበር፤እነርሱ በውሃ ተጠመቁ፤በውሃ ከተጠመቁ 

በኋላ፤እንደ ልዩ ልምምድ ጳውሎስ እጆቹን ጫነባቸው እና በልሳንችም ተናገሩ፤ትንቢትም ይናገሩ ነበር።  

ስለዚህ ያ በመጥምቁ ዮሐንስ ጥምቀት ላይ ገደቦችን የሚያስቀምጥ ነው።  

 

አሁን ወደ ክርስቲያን ጥምቀት እንመጣለን፤ያም የምጠቀመው ቃል ነው—እንደ አማኝ በኢየሱስ መጠመቅ ማለት ነው።አንድ አማካኝ 

የሆነ ክርስቲያን ከሚረዳው በላይ እጅግ በጣም አስፈላጊ ጉዳይ ነው። በአጠቃላይ ለመናገር፤ስለ ውሃ ጥምቀት ትክክለኛ የሆነ ትርጉም 

እና ጠቀሜታ ትንሽ የሆነ መረዳት ይኑራችሁ። በኢየሱስ ክርስቶስ አልተጠመቃችሁም እንበል፤ ምክንያቱም ሐጢያተኞች ናችሁና።     

ይህ የንስሃ ጥምቀት አይደለም። እስቲ ማቴዎስ 3:13–17 እንመልከት፡  

ያን ጊዜ ኢየሱስ በዮሐንስ ሊጠመቅ ከገሊላ ወደ ዮርዳኖስ መጣ። 

ዮሐንስ ግን፦ እኔ በአንተ ልጠመቅ ያስፈልገኛል አንተም ወደ እኔ ትመጣለህን? ብሎ ይከለክለው ነበር። 

አሁን በዚያ ቅጽበት መጥምቁ ዮሐንስ ኢየሱስ መሲሁ እንደሆነ አላወቀም ነበር፤ምክንያቱም የዮሐንስ ወንጌል አንዲህ ይላል “እኔም 

አላውቀውም ነበር፥ ዳሩ ግን በውኃ አጠምቅ ዘንድ የላከኝ እርሱ፦ መንፈስ ሲወርድበትና ሲኖርበት የምታየው፥ በመንፈስ ቅዱስ 

የሚያጠምቅ እርሱ ነው አለኝ።” ያ ለኢየሱስ ህይወት የተሰጠ ምስክርነት ነው። እሱ መሲህ አንደሆነ ያላወቀው ቢሆን እንኳን እንዲህ አለ 

“አንተ ከእኔ ይልቅ ጻድቅ ነህ። አንተን ላጠምቅ የሚገባኝ አይደለሁም።”  

ኢየሱስም መልሶ፦ አሁንስ ፍቀድልኝ፤ እንዲህ ጽድቅን ሁሉ መፈጸም ይገባናልና አለው። ያን ጊዜ ፈቀደለት። 

ኢየሱስም ከተጠመቀ በኋላ ወዲያው ከውኃ ወጣ፤ እነሆም፥ ሰማያት ተከፈቱ የእግዚአብሔርም መንፈስ እንደ ርግብ ሲወርድ በእርሱ 
ላይም ሲመጣ አየ፤ 

እነሆም፥ ድምፅ ከሰማያት መጥቶ፦ በእርሱ ደስ የሚለኝ የምወደው ልጄ ይህ ነው አለ። 

 

በዮሐንስ ወንጌል እንዲህ ይላል፤ “በእርሱ ኑሩ፡፡” 
 

እነሆም፥ ድምፅ ከሰማያት መጥቶ፦ በእርሱ ደስ የሚለኝ የምወደው ልጄ ይህ ነው አለ። 
 
አዲስ ኪዳን በውሃ ከመጠመቅ ጋር ያለው ትስስር አስፈላጊነት ይበልጥ አጽንኦት መስጠት የማይቻል ነው። ምክንያቱም በዚህ እይታ 

ውስጥ ሦስት ስላሴዎች ደግፈዋልና። ኢየሱስ በዚያ አልፏል፤መንፈስ ቅዱስ በእርሱ ላይ መጣ፤እርሱ በውሃ እስኪጠመቅ ድርስ መንፈስ 

ቅዱስ አልወረደበትም ነበር፤እናም እግዚአብሔር አባት ከሰማይ ሆኖ ተናገረ እንዲህም አለ “በእርሱ ደስ የሚለኝ የምወደው ልጄ ይህ 

ነው አለ።” እግዚአብሔር፤በተገቢ ሁኔታ የምትናገሩ ከሆነ፤በውሃ ስለመጠመቅ ይበልጥ አጽንኦት ሰጥታችሁ ስለመናገር ወደኋላ 

መጥታችሁ አስቡ። 

አሁን፤የክርስቲያን ጥምቀት ባህሪን ልጠቅስ እፈልጋለሁ። የንስሃ ጥምቀት አይደለም፤ምክንያቱም ኢየሱስ ንስሃ የሚገባበት ሐጢአት 

የለበትም።እሱ የተጠመቀው ንስሃ ለመግባት አይደለም፤እሱ የተጠመቀው በዮሐንስ ነው፤ነገር ግን እሱ የተጠመቀው የመጥምቁ ዮሐንስን 

ጥምቀት አይደለም።ዓላማው ምንድ ነበር? እራሱ አስቀምጦታል፤  

“ኢየሱስም መልሶ፦ አሁንስ ፍቀድልኝ፤ እንዲህ ጽድቅን ሁሉ መፈጸም ይገባናልና አለው። ያን ጊዜ ፈቀደለት።” 

 
እሱ የተናገረው ለእኔ ሳይሆን ለኛ ነው። እሱ ራሱን በውኃ ጥምቀት ከሚከተሉት ሰዎች ይለይ ነበር።በዚህ መንገድ ጽድቅን መፈጸም 

ተስማሚ እንዲሁም፤ተገቢ ነው ይላል።የኢየሱስ አማኝ ሆናችሁ በኢየሱስ ክርስቶስ ስም በምትጠመቁ ጊዜ የምታደርጉት 

ነው።የምትጠመቁት በንሰሃ ጥምቀት አይደለም።ንስሃ ገብታችኋል ነገር ግን የምትጠመቁት ለዚያ አይደለም። የምትጠመቁት ጽድቅን ሁሉ 

ለመፈጸም ነው፤ጽድቅን ሁሉ ለማሟላት ነው። ይህ አጽንኦት ሰጥቼ ለመናገር የምፈልግበት በጣም አስፈላጊው ነጥብ ነው። ወደ ሮሜ 

5:1 ጳውሎስ  በኢየሱስ ለምናምን ለአኛ እንዲህ ይላል፡  

እንግዲህ በእምነት ከጸደቅን በእግዚአብሔር ዘንድ በጌታችን በኢየሱስ ክርስቶስ ሰላምን እንያዝ፤ 

 

ስለዚህ ጳውሎስ በኢየሱስ ላይ ባለን እምነት እንደጸደቅን ይናገራል። ያ በአዲስ ኪዳን ከተጠቀሱት በጣም አስፈላጊው ጉዳዮች አንዱ 

ነው፤በጣም በትንሹ የተረዳነው። በርካታ የሆነ ትርጉሞች እንዳሉት ተናግሬአለሁ፤ነጻ የወጣንበት፤ሐጢያታችን ይቅር መባሉ 

የታወጀልን፤ጻድቅ ሆነን የተቆጠርንበት፤እና ጻድቅ የሆንበት ነው። ያ ሁሉ ትርጓሜዎች አሉት። ለዚህ ነው መጠመቅ 

ያለብን።ለሐጢያታችን ንስሃ በመግባታችን ሳይሆን፤ነገር ግን ጽድቅን በፈጸመንበት መንገድ ነው።በኢየሱስ ላይ ባለን እምነት ወደ እኛ 

የመጣ ጽድቅ አለን፤ስለዚህ የውኃ ጥምቀት ጽድቀን ለመፈጸም፤ወይም ለማሟላት ወይም ለማከናወን ተገቢ ነው።  

ዛሬ በጣም በጣም ትንሽ የሆነ መረዳት እንዳለ አስባለሁ። በአጠቃላይ ለመናገር፤እንደተናገርኩት ስለ ውሃ ጥምቀት አስፈላጊነት በጣም 

ትንሽ የሆነ መረዳት ነው ያለው። የምታገኙት መልስ፤ “ደህና፤መጠመቅ ከፈለጋችሁ፤እኛ ለሁለት ሳምንት የሚሆን የጥምቀት አገልግሎት 

አለን፤ስማችሁን አስመዝግቡ።” የሚል ነው። አዲስ ኪዳን ስለ ጥምቀት የሚናገረው በዚህ መንገድ አይደለም። ያንን አሳያችኋለሁ።   

አሁን በመሰረቱ ጥምቀት መሰጠት ነው። እኔ እየተናገርኩ ያለሁት ስለ ክርስቲያን ጥምቀት ነው። ከኢየሱስ ጋር በሞቱ፤በመቀበሩ እና 

በትንሳኤው የምንለይበት ነው። ሮሜ 6:3 እንዲህ ይላል፡  

ወይስ ከክርስቶስ ኢየሱስ ጋር አንድ እንሆን ዘንድ የተጠመቅን ሁላችን ከሞቱ ጋር አንድ እንሆን ዘንድ እንደ ተጠመቅን አታውቁምን? 

እንግዲህ ክርስቶስ በአብ ክብር ከሙታን እንደ ተነሣ እንዲሁ እኛም በአዲስ ሕይወት እንድንመላለስ፥ ከሞቱ ጋር አንድ እንሆን ዘንድ 
በጥምቀት ከእርሱ ጋር ተቀበርን። 

 
ስለዚህ፤የክርስቲያን ጥምቀት ኢየሱስን በሞቱ፤በመቀበሩ እና በትንሳኤው የምንመስልበት ነው።ከእሱ ጋር ሞተናል፤በውሃ ውስጥ በሚሆን 

መቀበር ከእሱ ጋር ተቀብረናል፤ከውሃ ውስጥ ስንወጣ በአዲስ ህይወት ከእሱ ጋር ተነስተናል፤በፊት እንመራው ከነበረው ህይወት በጣም 

የተለየ ህይወት ነው።ጳውሎስ በእግዚአብሔር አብ ክብር ከሞት አንደተነሳ ይናገራል።ወደ ሮሜ 1:4 ስትመለሱ፤በመንፈስ ቅዱስ ከሙታን 

እንደተነሳ ይናገራል።ስለዚህ፤ በምንጠመቅበት ጊዜ፤የራሳችን ህይወት ማብቂያ ላይ መድረሱን ያሳያል።በራሳችን ብርታት፤ጽድቅ እና ኃይል 

ነገሮችን መከወን ወደማብቃቱ መጥተናል።ከአሁን ጀምሮ የምንሆነው እንደ ኢየሱስ ነው። ከማህጸን በወጣን ጊዜ፤የውሃ ማህጸን ማለት 

ነው፤በመንፈስ ቅዱስ ኃይል የምንመላለስ ነን።ኢየሱስ ራሱን ከሞት አላስነሳም።ያ በጣም ታላቅ ነገር ነው።እሱ ከሞት የተነሳው 

በእግዚአብሔር አብ በመንፈስ ቅዱስ በኩል ነው።ጳውሎስ በሮሜ 1:4 እንዲህ ይላል፤  

ይህም ወንጌል በሥጋ ከዳዊት ዘር ስለ ተወለደ እንደ ቅድስና መንፈስ ግን ከሙታን መነሣት የተነሣ በኃይል የእግዚአብሔር ልጅ 

ሆኖ ስለ ተገለጠ ስለ ልጁ ነው፤ እርሱም ጌታችን ኢየሱስ ክርስቶስ ነው።     

 

እንግዲህ ሁለት አይነት ፍረድ ቤቶች አሉ—አንዱ የአይሁድ ፍርድ ቤት ሲሆን፤አንዱ ደሞ የሮማውያን ፍርድ ቤት ነው፤እናም እንደ 

ወንጀለኛ ሞት ፈረዱበት። ነገር ግን በሦስተኛው ቀን ማህጸን ሲከፈት፤ከሞት ተነሳ፤እግዚአብሔር ውሳኔአቸውን ገለበጠው። እንዲህም 

አለ “እሱ ልጄ ነው።እሱ ፍጹም ጻድቅ ነው፤እኔ ወደ ህይወት አመጣዋለሁ ምክንያቱም በእሱ ለሚያምኑት ሁሉ እሱ የህይወት እና 

የመልካምነት ደራሲ ይሆናልና።” ኦ፤ ትንሳኤ እንዴት አስፈላጊ ነው! አያችሁ፤በውሃ ጥምቀት የትንሳኤን እውነታ ነው የምንተገብረው።  

 

ከአመታት በፊት አፍሪካውያን ተማሪዎችን የማስተምር አስተማሪ ነበርኩ፤እንግዲህ አስተማሪ ይሆኑ ዘንድ አሰለጥናቸው ነበር። በመሰረቱ 

በዚያ ይህንን ነግሬአቸው ነበር፤“ሰዎች የሚያስታውሱት ከመቶ ሰላሳ ፐርሰንቱን ነው፤ስድሳ ፐርሰንቱ ደግሞ የሰሙትን እና ያዩትን 

ያስታውሳሉ፤ዘጠና ፐርሰንት ደግሞ የሰሙትን፤ያዩትን እና የተገበሩትን ያስታውሳሉ።” ስለዚህ፤ተማሪዎቻችሁን አንድን ነገር በሚሰሙበት 

ዴስክ ላይ ብቻ አትተዋቸው፤ትምህርቱን ይረዱ ዘንድ አንድን ነገር በማድረግ ሂደት ውስጥ ያሳትፏቸው።እግዚአብሔርም የሚከተከለው 

ተመሳሳዩን መርህ ነው።እርሱ ንድፈ ሃሳብን ብቻ አያስተምረንም፤ነገሮችን እንድንመለከት እና እንድንሰራ ይፈቅድልናል። የውሃ ጥምቀት 

ትግበራ ነው፤በየጊዜው በኢየሱስ ክርስቶስ ሞት፤ቀብር እና ትንሳኤ ላይ የሚከናወን ነው። በቀድሞዋ ቤተክርቲያን በምታሳየው የእምነት 

ትግባራ ውስጥ ካላለፋችሁ በስተቀር ወደ ቤተክርስቲያን መግባት አትችሉም ነበር። ተመልከቱ፤ “እኔ አምናለሁ” ማለት ብቻ በቂ 

አይደለም፤ እምነታቸውን በተግባር ማሳየት አለባቸውና።  

 አሁን፤አንድ ጊዜ ከተቀብራችሁ እና እንደገና ከተነሳችሁ፤የእናንተ ህይወት የእናንተ አይሆንም። የራሳችሁን ህይወት በመኖር መቀጠል 

ከፈለጋችሁ መጠመቅ የለባችሁም ምክንያቱም ጥምቀት የእናንተ የሞት ፍርድ ነውና። ከዚያም የእናንተ ትንሳኤ ይሆናል። ነገር ግን 

ትንሳኤአችሁ ከተፈጸመ በኋላ፤የእናንተ ህይወት የራሳችሁ አይደለም።አያችሁ? ደቀመዝሙርንት መሰጠት ነው። 

በማቴ 28፤በምዕራፉ መጨረሻ ላይ የእሱን ወንጌል በማወጅ ረገድ ማድረግ የነበረባቸውን ነገር ነገራቸው። በማቴዎሰ 28:19–20 
እንዲህ ይላል፤ 

 
 

“እንግዲህ ሂዱና አሕዛብን ሁሉ በአብ በወልድና በመንፈስ ቅዱስ ስም እያጠመቃችኋቸው፥ ያዘዝኋችሁንም ሁሉ 
እንዲጠብቁ እያስተማራችኋቸው ደቀ መዛሙርት አድርጓቸው፤ እነሆም እኔ እስከ ዓለም ፍጻሜ ድረስ ሁልጊዜ ከእናንተ ጋር 
ነኝ።”  

 

ስለዚህ ወደ ዓለም ሁሉ ሄዳችሁ ደቀመዛሙርት አድርጉ ብሎ ይናገራል። እርሱ የነገርን የቤተክርስቲያን አባል እንድናደርግ 

አይደለም፤ያንን አስተዋላችሁ? ዛሬ በቤተክርስቲያን ውስጥ ያለውን ትልቁን ችግር ታውቃላችሁን? የቤተክርስቲያን አባላት ደቀመዝሙር 

አይደሉም። ምክንያቱም ልናውጅ የምንሞክረውን እውነት በተሳሳተ መንገድ የሚወክሉ ናቸውና። ደቀመዝሙር ለመሆን የማትፈቅዱ 

ከሆነ፤ለመጠመቅ ምንም መብት አይኖራችሁም። ጥምቀት ወደ ደቀመዝሙርነት የሚመራ መሰጠት ነው።እነርሱ ከመጠመቃቸው በፊት 

በማስተማር ብዙ ጊዜ አያጠፉም ነበር፤ነገር ግን የጥምቀት ስርዓትን ካከናወኑ በኋላ ከዚያም ያስተምሯቸው ነበር። ያ ምን ያህል ትርጉም 

እንዳለው ተመልከቱ። ለምን ያልተሰጡ ሰዎችን በማስተማር ጊዜ ታባክናላችሁ? በመጀመሪያ መሰጠታቸውን ያረጋግጡ እና ማወቅ 

የሚያስፈልጋቸውን ማስተማር ጀምሩ።  

ተመልከቱ፤እኔ በምስራቅ አፍሪካ በነበረኝ አገልግለሎት ይህን አድርጌአለሁ።ለጥምቀት የተዘጋጁ ሰዎችን በማስተማር ሳምንታትን ያሳልፉ 

ነበር፤ነገር ግን እንደ እውነቱ ከሆነ፤ትምህርቱን ከተማሩ በኋላ የሚሆኑት የተጠመቁ ሃይማኖት የለሾች ነው።በቂ የሆነ እውቀት 

አላቸው፤ሆኖም እነርሱ ዘንድ ከልብ የማዋሃድ ልምዱ የላቸውም።እነርሱ ለኢየሱስ እውነተኛ የሆነ መሰጠት የላቸውም። ይህን 

ለመተንተን ተነድቻለሁ፤ይህን ከትንሽ ቆይታ በኋላ አሳያችኋለሁ። 

ነገር ግን፤አሁን እስቲ የክርስቲያን ጥምቀት መስፈርቶችን እንመልከት።የመጥምቁ ዮሐንስን ጥምቀት መስፈርቶች ተመልክተናል።እስቲ 

የክርስቲያን ጥምቀት መስፈርቶችን እንመልከት።ኢየሱስ እንዲህ አለ፤በመጀመሪያ እንግዲህ ሂዱና አሕዛብን፤እያጠመቃችኋቸው፥ደቀ 

መዛሙርት አድርጓቸው።ስለዚህ የተጠመቀ አንድ ሰው የኢየሱስ ክርስቶስን ወንጌል የሰማ መሆን አለበት። ወንጌል ምን እንደሆነ 

የተናገርኩትን ታስታውሳላችሁ? ሦስት ታሪካዊ እውነታዎች አሉት፤ኢየሱስ ሞተ፤ተቀበረ፤እንደገና ከሞት ተነሳ።ያንን የምታምኑ 

ከሆነ፤ጽድቅ ሆኖ ይቆጠርላችኋል። አዎ ጸድቃችኋል። ስለዚህ ቀላል በሆነው ወንጌል እውነታዎች ያላመኑትን ሰዎች የማጥመቅ መብት 

የለንም።  

ሁለተኛ፤ቀጣዩ መስፈርት ንስሃ መግባት ነው።በሐዋ 2:38 በጴንጤቆስጤ ቀን ላመኑ፤ነገር ግን ላልተለወጡ ሰዎች ጴጥሮስ የመለሰውን 

አንብበናል፤ 

“ወንድሞች ሆይ፥ ምን እናድርግ? አሉአቸው።” 

ጴጥሮስም በቁጥር 38 እንዲህ ብሎ ይመልሳል፦ 

“ንስሃ ግቡ. . .” 

 
ንስሃ ሁልጊዜ የመጀመሪያ እርምጃ ነው ብለን የተናገርነውን አስታወሱ።  

 

“ንስሐ ግቡ፥ ኃጢአታችሁም ይሰረይ ዘንድ እያንዳንዳችሁ በኢየሱስ ክርስቶስ ስም ተጠመቁ፤ የመንፈስ ቅዱስንም ስጦታ ትቀበላላችሁ።” 
 

 
ይህ የእግዚአብሔር እቅድ ነው።ሁሉም በአንድ ጥቅስ ውስጥ የተቀመጠ ነው፤በሳምንታት ወይም በወራት ለምን እንከፍለዋለን ወይም 

ለይተን እናስቀምጠዋለን? በዳንኩ ጊዜ እና በመንፈስ ቅዱስ በተጠመቅሁ ጊዜ ስለ መጽሐፍ ቅዱስ ምንም እውቀት አልነበረኝም 

ነበር።ይህ የሆነው በቤተክርቲያን ውስጥ ሳይሆን በወታደር ክፍል ውስጥ ነው። መጠበቅ እንዳለባችሁ እንደምታስቡ ያወቅሁት ዘግይቼ 

ነው።በመንፈስ ቅዱስ በተጠመቅሁ በተመሳሳዩ ሰዓት በልሳን የመናገር እና የመተርጎም ስጦታን ተቀበልኩ። እግዚአብሔር ይመስገን 

እነዚህን ሁሉ ለማግኘት መጠበቅ አለብህ ከሚሉ ክርስቲያኖች ጋር በአንድነት አልነበርኩም።ጴጥሮስ እንደዚያ አልተናገረም።እሱ ያለው 

ጥቅል ስምምንት ነው። ንስሃ ግቡ፤የውሃ ጥምቀት ውሰዱ፤ከዚያም የመንፈስ ቅዱስን ስጦታዎችን ተቀበሉ የሚል ነው። በዚያ መንገድ 

አውነትን ለሰዎች የምታቀርቡ ከሆነ፤እነርሱም ምላሽ ከሰጡ እንደዚያ እንደሚሆን ልነግራችሁ እችላለሁ።ረዘም ያለ ጊዜ የሚወስድ 

አይደለም። የተንዛዛ እና አሰልቺም የሆነ ሂደትም አይደለም።ያ ችግር ነው፤ከአንድ አቅጣጫ ወደ ሌላ ምዕራፍ የምትሸጋገሩበት ጊዜ ነው። 

 

ሦስተኛ፤ሰዎች ለመጠመቅ ማመን አለባቸው።በማርቆስ 16:15–16 ኢየሱስ ለደመዛሙርቱ እንዲህ ይላል፤ 
 

    “ወደ ዓለም ሁሉ ሂዱ ወንጌልንም ለፍጥረት ሁሉ ስበኩ።” 
 

 

ከ2,000 ዓመታት በኋላ እንኳን በእኛ ላይ ያለው ትችት አሁንም ስራውን አለመስራታችን ነው። በነገራችን ላይ እውነታው ያ ነው። 

“እንዲህም አላቸው፦ ወደ ዓለም ሁሉ ሂዱ ወንጌልንም ለፍጥረት ሁሉ ስበኩ። 

ያመነ የተጠመቀም ይድናል፥ ያላመነ ግን ይፈረድበታል።” 

 
 
ያላመናችሁ ከሆነ ለመጠመቅ ብቁ አይደላችሁም።አማኝ መሆን አለባችሁ።ያመነ የተጠመቀ ይድናልና። ኢየሱስ ሳይጠመቁ ላመኑት 

የደህንነትን ዋስትና አለመስጠቱ ልነግራችሁ ያስፈልጋል። “እኔ ይህን በኢየሱስ አረጋግጫለሁ” ልትሉ ትችላላችሁ። 

ደህና፤ያንን ለእናንተ እተወዋለሁ።ነገር ግን እንደ አማኝ ካልተጠመቃችሁ በስተቀር ምንም የደህንነት መጽሐፍ ቅዱሳዊ መተማመኛ 

የላችሁም።የውሃ ጥምቀት ውሰዱ። ሙሉ ለሙሉ በውሃ ውስጥ ገብታችሁ መውጣት አለባችሁ። መዘፈቅ አለባችሁ። 

ሌላው ሁኔታ በጴጥሮስ በ1ኛ ጴጥ 3:21 ላይ ተቀምጧል። እሱ አየተናገረ ያለው ስለ ኖህ ጊዜ ነው፤ወደዚያ አንገባም፤የዚህ መተግበሪያ 

ብቻ ይኖረናል።1 ጴጥ 3:20 እንዲህ ይላል፤ 

 
ጥቂቶች ማለት ስምንት ነፍስ በውኃ የዳኑበት መርከብ ሲዘጋጅ፥ የእግዚአብሔር ትዕግሥት በኖኅ ዘመን በቈየ ጊዜ ቀድሞ 
አልታዘዙም። 

 
ያ አስፈላጊ የሆነ ሃረግ ነው፤አይደለም? ጴጥሮስ መርከቡ ዝግጁ እስኪሆን ድረስ የጥፋት ውሃው እንደማይላክ ይናገራል። ስለዚህ፤እርሱ 

መርከቡ ዝግጁ እስኪሆን ድረስ በትእግስት ይጠብቅ ነበር፤ከዚያም የጥፋት ውሃውን ለቀቀው። ዛሬ በምድር ላይ ካሉ ሰዎች ምን ያህሉ 

ደህንነትን አግኝተዋል? ይላል። ስምንት። ያ ከፍ ያለ ሃሳብ ነው። አኔ በምድር ላይ ያለው ህዝብ ስሌት ቢያንስ ወደ ሁለት ቢሊዮን 

እንደሚሆን ተመልክቻለሁ።በጣም በጣም ከፍ ያለ ሃሳብ ነው።ወደ ሁለት ሚሊዮን የሚሆን ህዝብ ደህንነትን እንዳገኘ ይገመታል። 

ደህንነት በአውነቱ ለአብዛኛው ህዝብ አልደረሰም።ዛሬ ለበርካታ ጥያቄዎች ዲሞክራሲያዊ በሆነ ማህበረሰብ ውስጥ በአብዛኛው ውሳኔ 

መፍትሄ አግኝቷል።የእግዚአብሔር ጉዳዮች በዚያ መንገድ መፍትሄ አያገኙም። እነርሱ መፍትሄ የሚያገኙት በእግዚአብሔር መንገድ ብቻ 

ነው። 

ስለዚህ ጴጥሮስ ይቀጥላል፤ስለ መርከቡ፤ኖህና የጥፋት ውሃው ሲናገር እንዲህ ይላል፤ 

 
እንግዲህ አሁን የሚያድነን አንድ ነገር ደግሞ አለ፤እርሱም ጥምቀት ይባላል። 

 
ተረዳችሁ? እሱ ጥምቀት ያድነናል ይላል።እንግዲህ እንዲህ ይላል፡  
 

የስጋን እድፍ ማስወገድ አይደለም. . . 

 
ንጹህ ለመሆን ገላ መታጠብም አይደለም  

 
. . . ነገር ግን በእግዚአብሔር ዘንድ የበጎ ህሊና መልስ ነው። 

 
 

ስለዚህ ያ አራተኛው ሁኔታ ነው።ያ ለእግዚአብሔር በበጎ ህሊና መለስ መመለስ የምትችሉበት ነው።በሌላ አባባል፤“እግዚአብሔር ሆይ 

እኔ ሐጢአተኛ መሆኔን አውቃለሁ።ንስሃ እገባለሁ።ኢየሱስ ለእኔ እንደሞተልኝ አውቃለሁ።በእምነት እንደዳደኩ አምናለሁ፤ጽድቅ ሆኖ 

ተቆጥሮልኛል።ሐጢያተኛ እንደ መሆኔ መጠን ማደርግ የምችለውን ፈጽሜአለሁ።እባክህ ተቀበለኝ።” ትላላችሁ። ለእግዚአብሔር በበጎ 

ህሊና መልሳችኋል።እግዚአብሔር ታደርጉ ዘንድ ከጠየቃችሁ በላይ ማድረግ አትችሉም።እግዚአብሔር የጠየቀውን ሁሉ 

ካደረጋችሁ፤ለእግዚአብሔር በበጎ ህሊና መልሳችኋል ማለት ነው። 

 
ስለዚህ እንደ አማኝ ለመጠመቅ የሚስፈልጉትን አራት ሁኔታዎች ልከልሳቸው፤ 

 
ቁጥር አንድ፤ወንጌልን መስማት ያስፈልጋችኋል 
 
ቁጥር ሁለት፤ንስሃ መግባት ያስፈልጋችኋል 
 
ቁጥር ሦስት፤ ወንጌልን ማመን አለባችሁ  
 
ቁጥር አራት፤ በእግዚአብሔር ዘንድ በጎ ህሊና ሊኖራችሁ ይገባል።  

 
አሁን፤እኔ በማንኛውም መንገድ አወዛጋቢ መሆን አልሻም፤ነገር ግን ያለምንም ሙግት አንድ ነገር ማለት እችላለሁ።አንድ ጨቅላ ህጻን 

ከነዚያን አራት ሁኔታዎች አንዳቸውንም ሊያሟላ አይችልም።ያ ልክ አይደለምን? ማንም ይህን ሊክድ አይችልም ብዬ አስባለሁ፤ይህ 

በጣም ቀላል የሆነ እውነት ነው። 

አሁን አስቀድሜ እመለከተው ወደነበረው አንድ ነገር እየመጣሁ ነው። ስለ ጥምቀት መማር ረጅም ጊዜ የሚወስድ 

አይደለም።ተመልከቱ፤እኔ በነበርኩበት የወንጌል አገልግሎት ውስጥ በዚህ አልፌአለሁ።አዲስ ወደ ጌታ የመጡ ሰዎችን አስተምሮ 

ለማስጠመቅ ስድስት ሳምንታትን ይወስዱ ነበር።እነርሱ ያደርጉ የነበሩት የተማሩ ሐይማኖት የለሾችን ማጥመቅ ነበር።እነዚያ ሰዎች 

በእውነቱ ጌታን ያገኙ ሰዎች አልነበሩም፤ህይወታቸው በፍጹም አልተለወጠም። እነርሱ መልካም ሰዎች ነበሩ ነገር ግን —  

ስለዚህ ስለጊዜ ርዝመት የተወሰኑ እውነታዎችን ልጥቀስ። በጴንጤቆስጤ ቀን መልዕክቱን በሰሙበት በተመሳሳዩ ቀን 3,000 ሰዎች 

ተጠመቁ። ሐዋሪያት “እንግዲህ አሁን ጠብቁ፤በስድስት ሳምንታት ጊዜ ውስጥ ፍሬ ካፈራችሁ እናጠምቃችኋለን።” ወይም “ብልባችሁ 

ሁሉንም የኢየሱስን ስብከቶች ስትማሩ” አላሉም። እነሱ ሁኔታዎችን ስላሟሉ ተጠመቁ።እነርሱ አምነው ንስሃ ገቡ ከዚያም ለመስጠት 

ፋቃደኛ ነበሩ። ያልታወቀ ቁርጠኝነት እንደሆነ አስቡ ምክንያቱም እነሱ በጣም በቁጥር ዝቅተኛ ነበሩና። 

በሐዋሪያት ስራ 8 ላይ ኢትዮጵያዊው ጃንደረባ ወንጌልን የሰማው ከፊሊጶስ ነበር። ደህና፤እስቲ እናንብበው—ሊነበብ የሚገባው ነው። 

ምን ሆነ? ሐዋሪያት ስራ 8፤ፊሊጶስ ወደ ጋዛ እየሄደ እንደነበር ታስታውሳላችሁ።እሱ በሰማሪያ አስደናቂ የሆነ መነቃቃት ትቶ ነበር እናም 

መልዓኩ ወደ ጋዛ ይሄድ ዘንድ ላከው። እሱ ለምን ወደዚያ እየሄደ እንደሆነ ምንም ሃሳቡ የለውም ነበር።ከዚያም አንድ ኢትዮጲያዊ 

ጃንደረባ በሰረገላው ላይ ሆኖ ተመለከተው፤እናም እንዳልኩት ጮክ ብሎ ያነብ ነበር።እሱ የነብዩ ኢሳይያስ መጽሐፍን ያነብ ነበር፤ፊሊጶም 

ወደ እሱ ሄዶ እንዲህ አለው. . .ወይም ጃንደረባው ለፊሊጶስ አለው፤ 

“እባክህ፥ ነቢዩ ይህን ስለ ማን ይናገራል? ስለ ራሱ ነውን ወይስ ስለ ሌላ?” አለው።   

እሱ “እንደ በግ ወደ መታረድ ተነዳ” የሚለውን ኢሳይያስ 53 ላይ ያለውን ምንባብ ያነብ ነበር። ጃንደረባው በጣም ተገቢ የሆነ ጥያቄ 

ጠየቀ፤ “ነብዩ የሚናገረው ስለ ራሱ ነውን ወይስ ስለ ሌላ?” አለው። ቁጥር 35 ላይ እንዲህ ይላል፤ 

ፊልጶስም አፉን ከፈተ፥ ከዚህም መጽሐፍ ጀምሮ ስለ ኢየሱስ ወንጌልን ሰበከለት።  

በሌላ አባባል፤እሱ የተናገረው ኢሳይያስ ስለተነበየው ኢየሱስ ነው። ኢየሱስን እንደሰበከው ይናገራል። ፊሊጶስ ወንጌላዊ ነበር፤እሱ ምሳሌ 

ነበር።የእሱ መልዕክት በጣም ቀላል ነበር።የአንድ ቃል መልዕክት ነበር። በሰማሪያ ክርስቶስን ሰበከ፤ከዚያም ወደ ጋዛ ሲሄድ እንገደና 

ኢየሱስን ሰበከ።እኔ የእውነተኛ ወንጌላዊ አገልግሎትን እወዳለሁ።እኔ አንዱ አይደለሁም፤ነገር ግን ሁልጊዜ በአገልግሎት ላይ ያሉ 

እውነተኛ አገልጋዮች አገልግሎት በውስጤ አንድ አስደናቂ የሆነ ነገርን ይጭርብኛል።የወንጌላዊ ስራ ሐጢያተኛን ከአዳኙ ጋር ማስተዋወቅ 

ነው።ያንን ካደረገ፤ስራው ተጠናቋል ማለት ነው። ፊሊጶስ በሰማሪያ አከናውኖ እንዳበቃ ለቆ ወጣ። ብዙ ሰዎች በዚያ ይቆያሉ ምክንያቱም 

በጣም ስኬታማ የሆነ ስብሰባ ነበርና።ነገር ግን እሱ እንዲሄድ እንጂ እንዳይቆይ ከእግዚአብሔር ዘንድ መመሪያ ነበረው።ያ የመታዘዝ 

ፈተና ነው።ስለዚህ አገልግሎቱን በጋዛ መንገድ ላይ ለዚህ ጃንደረባው ሰው፤ሰረገላው ላይ ኢየሱስን ሰብኮ አጠናቀቀ።                  

እንድታስተውሉ የምፈልገው እሱ የሰበከው ኢየሱስ ነው። 

 

በመንገድም ሲሄዱ ወደ ውኃ ደረሱ፤ ጃንደረባውም፦ እነሆ ውኃ፤ እንዳልጠመቅ የሚከለክለኝ ምንድር ነው? አለው።ሰረገላውም ይቆም 

ዘንድ አዘዘ፥ ፊልጶስና ጃንደረባው ሁለቱም ወደ ውኃ ወረዱ፥ አጠመቀውም። 

 
አሁን ፊሊጶስ ኢየሱስን እንደሰበከ ብቻ ይነግረናል፤ነገር ግን ኢየሱስን በሚሰበክ ጊዜ ስለ ጥምቀት አንድ ነገር ማለት ነበረበት ምክንያቱም  

መነሳሳቱን የወሰደው ጃንደረባው እንጂ ፊሊጶስ አይደለምና።እንዲህ አለ፤ “እነሆ ውኃ፤እንዳልጠመቅ የሚከለክለኝ ምንድር 

ነው?”ፊሊጶስም እንዲህ አለ፤“ደህና፤አጠምቅሃለሁ።” አለው። ሁለቱም ወደ ውሃ ወረዱ። ብዙ ጊዜ ጥምቀት የሚገለጸው በአዲስ ኪዳን 

ውስጥ ነው፤ሰዎች ውሃ ውስጥ ይጠልቃሉ፤ከውሃ ውስጥ ደግሞ ይወጣሉ። 

እናም ፊሊጶስ አስደናቂ የሆነ ልምምድ ነበረው፤እሱ በመንፈስ ቅዱስ ተነጠቀ ከዚያም ጃንረባው ከዚያ ጊዜ ጀምሮ አላየውም። ሆኖም 

ጃንደረባው አልተጨነቀም፤እየተደሰተ መንገዱን ቀጠለ እንጂ። ዳሩ ግን አንድ ነገር ልጥቅላችሁ ጃንደረባው ወንጌልን ሰምቶ 

እስከተጠመቀበት ሰዓት ድረስ ምናልባት አንድ ወይም ሁለት ሰዓት ፈጅቶ ይሆናል። ያ ለዝግጅት የሚሆን ረዘም ያለ ሰዓት የወሰደ ቆይታ 

አይደለም።  

እንግዲህ በቆርኖሊዮስ ቤት ውስጥ የሆነውን ታሪክበ ታውቃላችሁ፤ጴጥሮስ ሳይፈቅድ ወደ አህዛብ ቤት ሄደ ምክንያቱም ከእርሱ 

ሃይማኖታዊ እምነት የሚቃረን ስለሆነ ነው።ነገር ግን ከእነርሱ ጋር መነጋገር ጀመረ፤ከዚያም አስደናቂ የሆነ ነገር ተከሰተ። የእሱ ስብከት 

ተረብሾ ነበር። እንዲህ እላለሁ “እግዚአብሔር ሆይ፤ተጨማሪ የተረበሹ ስብከቶችን ስጠን።” መንፈስ ቅዱስ ስብከቱን ረበሸው።          

እንግዲህ ሰዎች ስብከቱን እየሰሙ ሳለ፤እንዲህ ይላል ቁጥር 44:  

ጴጥሮስ ይህን ነገር ገና ሲናገር ቃሉን በሰሙት ሁሉ ላይ መንፈስ ቅዱስ ወረደ። 

ከጴጥሮስም ጋር የመጡት ሁሉ ከተገረዙት ወገን የሆኑ ምዕመናን በአሕዛብ ላይ ደግሞ የመንፈስ ቅዱስ ስጦታ ስለ ፈሰሰ ተገረሙ፤ 

 
አስተውሉ፤ይህ መጥለቅ ነው።በሚቀጥለው ክፍል ላይ ወደዚያ እመጣለሁ፤ነገር ግን ይህ መጥለቅ ነው።እነርሱ ከላይ ወደ ውስጥ 

በመጥለቅ የጥምቀት ስርአትን አከናውነዋል።የኒአጋራ የጥምቀት ስርአት። እነርሱ ለምን ተደነቁ? 

በልሳኖች ሲናገሩ እግዚአብሔርንም ሲያከብሩ ሰምተዋቸዋልና። 

 

 አሁን በርካታ የሆኑ ሰባኪዎች ዛሬ እንዲህ ይላሉ፤ “ደህና፤ለስድስት ሳምንታት አብረን እንቆያለን፤ከዚያም ፍሬ የምታፈሩ ከሆነ ትክክል 

እንደሆነ እናውቃለን።” አሁን አህዛብ ከጴጥሮስ እና ከጓደኞቹ ይልቅ በተሻለ አማኞች እንደሆኑ ለማመን ማንኛችሁም ጥቂት እንኳን 

ዝግጁ አይደላችሁም። ወንጌልን በሰሙባት ቅጽበት በልሳኖች መናገር ጀመሩ፤ “ተመልከቱ፤ እኛ እንደተቀበልነው በተመሳሳይ እነርሱም 

ተቀበሉ።” አሉ። 

በዚያን ጊዜ ጴጥሮስ መልሶ፦ እነዚህ እንደ እኛ ደግሞ መንፈስ ቅዱስን የተቀበሉ እንዳይጠመቁ ውኃን ይከለክላቸው ዘንድ 

የሚችል ማን ነው? አለ። 

እንግዲህ እንዲጠመቁ አዘዛቸው ይላል። እሱ ሃሳብ አላቀረበም፤አዘዛቸው እንጂ።ይህ ለእግዚአብሔር የመታዘዝ ተግባር ነው።ምን ያህል 

ጊዜ ይወስዳል? ደህና፤ምናልባት በልሳኖች ከተናገሩ በውሃ እስከተጠመቁበት ድረስ አንድ ሰዓት ሊሆን ይችላል።በዚያ ምንም መዘግየት 

አልነበረም።  

እንግዲህ ወደ ፊልጵስዩስ አሳሪዎች እንሂድ። ይህ ሁልጊዜ ወደ እኔ ይቀርባል። ታሪኩን ታስታውሳላችሁ፤ጳውሎስ እና ሲላስ ወደ ወይኒ 

ተወርውረው ነበር፤እነርሱ በዚያ የውስጥኛው እስር ቤት ውስጥ፤በጠብቅ በሚጠበቅ ግዞት፤በእኩለ ሌሊት፤በጨለማው ሰዓት ምን 

እያደረጉ ነበር? እነርሱ እየዘመሩ እግዚአብሔርን እያመሰገኑ ነበር። እስረኞች ይሰሟቸው ነበር ይላል፤ከዚህ በፊት እነርሱ የነዚህ አይነት 

ሰዎች በእስር ቤት ውስጥ አይተው አያውቁም ነበር።በዚያ ነጥብ ላይ ምስጋናቸው መለኮታዊ የሆነ የእግዚአብሔርን ኃይል ለቀቀ፤መላው 

ወይኒ ቤት ከመሰረታቸው ተነቃነቁ፤ሁሉም በሮች ተከፈቱ፤የሁሉም እስራት ተፈታ።የእስር ቤቱ ዘበኛ ራሱን ሊያጠፋ ነበር ምክንያቱም 

በሮምያውያን ስርዓት፤አንድ እስረኛ ካመለጠ፤ለእስረኛው ማምለጥ በህይወቱ መክፈል ይኖርበት ነበርና።ጳውሎስ እንዲህ አለ “ሁላችን 

ከዚህ አለንና በራስህ ክፉ ነገር አታድርግ ብሎ ጮኸ።”  

እናም በቁጥር 29 እንዲህ ይላል፡  

መብራትም ለምኖ ወደ ውስጥ ሮጠ፥ እየተንቀጠቀጠም ከጳውሎስና ከሲላስ ፊት ተደፋ፤ 

የእስር ቤቱ ዘበኛ በእነርሱ ፊት ሲንቀጠቀጥ፤ያ በእውነቱ አስደናቂ ነው፤አይደለም?  

ወደ ውጭም አውጥቶ፦ ጌቶች ሆይ፥ እድን ዘንድ ምን ማድረግ ይገባኛል? ኣላቸው። 

እነርሱም፦ በጌታ በኢየሱስ ክርስቶስ እመን አንተና ቤተ ሰዎችህ ትድናላችሁ አሉት። 

 
በርካታ ሰዎች ያንን ይተዉታል። ነገር ግን እሱ የቤተሰቡ ራስ እንደመሆኑ መጠን፤እሱ ለቤተሰቡ የማመን መብት አለው። 

 
እንዲህ ይላል፤ 
 

ለእርሱና በቤቱም ላሉት ሁሉ የእግዚአብሔርን ቃል ተናገሩአቸው . . . 

 
 
እነርሱ የእግዚአብሔርን ቃል የሰሙት ከሁሉም እድሜ ነበሩ። 

 
 
በሌሊትም በዚያች ሰዓት ወስዶ ቍስላቸውን አጠበላቸው፥ ያን ጊዜውንም እርሱ ከቤተ ሰዎቹ ሁሉ ጋር ተጠመቀ፤ 

 
 
እነርሱ እስኪነጋ እንኳን አልጠበቁም።በጣም አስቸኳይ ነበር።ለአዲስ ኪዳን ክርስቲያኖች ጥምቀት ምን ያህል አስቸኳይ እንደሆነ እንዴት 

እንደምገልጽለችሁ አላውቅም።እነርሱ በዚያ አልቆዩም፤ለጥምቀት አገልግሎት ጊዜ አልወሰዱም ምክንያቱም ደህንነታቸው በዚያ ላይ 

የተመሰረተ ነውና።ያመነ እና የተጠመቀ ይድናልና። 

እኔ አወዛጋቢ መሆን አልፈልግም።እናንተ ስለ እራሳችሁ እንዴት እንደምትመልሱ መወሰን ትችላላችሁ። 

 

አሁን፤እንግዲህ።የጥምቀትን ትርጉም ግልጽ አድርገን እንመልከት። በሮሜ 6 ላይ ተቀምጧል፤ለአፍታ ወደዚያ እንመለሳለን።         

ሮሜ 6፤የመጀመሪያው ቁጥር 3 ላይ፤ 

 
ወይስ ከክርስቶስ ኢየሱስ ጋር አንድ እንሆን ዘንድ የተጠመቅን ሁላችን ከሞቱ ጋር አንድ እንሆን ዘንድ እንደ ተጠመቅን አታውቁምን? 
 

ሁልጊዜ ጳውሎስ “አታውቁምን” በማለት ይናገራል፤አብዛኛዎቹ ዘመናዊ ክርቲያኖች እንደማያውቁ አስተውያለሁ።                       

ይህ ተጠቃሽ ነው።ሁልጊዜ “አታውቁምን” ብሎ አንድ ነገር ይጠቅሳል፤እኔም አብዛኛዎቹ ክርስቲያኖች እንደማያውቁ አስተውያለሁ። 

እንዲህ ይላል፡ 

እንግዲህ ክርስቶስ በአብ ክብር ከሙታን እንደ ተነሣ እንዲሁ እኛም በአዲስ ሕይወት እንድንመላለስ፥ ከሞቱ ጋር አንድ እንሆን ዘንድ 

በጥምቀት ከእርሱ ጋር ተቀበርን።  

ስለዚህ፤አስቀድሜ እንደተናገርኩት፤በሞቱ፤በመቀበሩ ከኢየሱስ ጋር ተለይተናል፤እግዚአብሔር ይመስገን፤በዚያ አይቆምም።                       

ከእርሱ ጋር ከተቀበርን ከእርሱ ጋር ደግሞ ተነስተናል። 

ጳውሎስ አንድ ትልቅ የሆነ ነገር ይናገራል። በቁጥር 5 ላይ እንዲህ ይላል፤ 

 
 
ሞቱንም በሚመስል ሞት ከእርሱ ጋር ከተባበርን ትንሣኤውን በሚመስል ትንሣኤ ደግሞ ከእርሱ ጋር እንተባበራለን፤ 

 
እሱ በጥምቀት ስለመቀበር እየተናገረ ነው።ከተቀበርን እንግዲህ ከእርሱ ጋር ደግሞ እንደምንነሳ እርግጠኛ እንደምንሆን ይናገራል። 

እንዲህ ይላል፡  

ከእንግዲህስ ወዲያ ለኃጢአት እንዳንገዛ የኃጢአት ሥጋ ይሻር ዘንድ አሮጌው ሰዋችን ከእርሱ ጋር እንደ ተሰቀለ እናውቃለን፤ የሞተስ 

ከኃጢአቱ ጸድቋልና። 

ስለዚህ ጥምቀት የሚያስረዳን ኢየሱስ በመስቀል ላይ በሞተ ጊዜ፤ሐጢያተኛ፤አሮጌው እና አመጸኛ የሆነው ተፈጥሯችን ከእርሱ ጋር 

ይሞታል። መገለጡ ይህ ነው።አያችሁ፤ሐጢያታችሁ ይቅር ተብሎ ነገር ግን አሁንም አመጸኛ ልትሆኑ ትችላላችሁ።በርካታ የሆኑ ሰዎች 

የሚያደርጉት ይህን ነው።ቤተክርስቲያን ይሄለሁ፤ሐጢአታቸውን ይናዘዛሉ፤ሐጢአታቸውን ይቅር ይባላሉ ከዚያም ይሄዱና እንደገና 

ሐጢአት መስራት ይጀምራሉ። ያ የእግዚአብሔር ዓላማ አይደለም።ለዚህ አንዱ ምክንያት የሚሆነው እያንዳንዳችንን የሚቃወመን 

አሮጌው ሰው ኢየሱስ በመስቀል ላይ በሞተ ጊዜ አብሮ እንደሞተ አለማወቃቸው ነው። ያ የምንወጣበት ብቸኛው መንገድ ነው። 

ለዓመጸኛው ተፈጥሮ ብቸኛ መፍትሄ ነው። ብቸኛው መፍትሄ ሞት ነው። ነገር ግን መልካሙ ዜና ሞት የተፈጸመው ከአስራ ዘጠኝ ክፍለ 

ዘመናት በፊት ኢየሱስ በመስቀል ላይ በሞተ ጊዜ ነው። ስለዚህ ጳውሎስ ያንን ማወቅ አለባችሁ ይላል። 

ወደ ቁጥር 11 ይሄዳል፤  

 
እንዲሁም እናንተ ደግሞ ለኃጢአት እንደ ሞታችሁ፥ ግን በክርስቶስ ኢየሱስ በጌታችን ሆናችሁ ለእግዚአብሔር ሕያዋን እንደ ሆናችሁ 
ራሳችሁን ቁጠሩ። 
 
ጳውሎስ ታውቃላችሁ ይላል፤ከዚያም ልትቆጥሩ ይገባል።ለሐጢያት ሞታችሁ ለእግዚአብሔር ህያዋን እንደሆናችሁ መቁጠር አለባችሁ። 

ውጫዊ የሆነው ሂደት የውሃ ጥምቀት ነው።ወደ መቃብር ትወርዳላችሁ፤ከዚያም ከመቃብር ትወጣላችሁ፤አሮጌውን ተፈጥሯችሁን 

በመቃብር ትታችሁ ትወጣላችሁ፤ከዚያም ከአዲሱ ፍጥረት ጋር ትነሳላችሁ። 

ደህና።አሁን፤ይህን አስመልክቶ በጣም አስፈላጊ የሆነ በቆላሲያስ 2 ሌላ አንድ ምንባብ አለ። 

 

ቆላሲያስ ሁለተኛው ምዕራፍ። ጳውሎስ ለክርስቲያኖች እየጻፈ ነው፤በምዕራፍ 2 ቁጥር 11 እንዲህ ይላል: 

 
 
የሥጋንም ሰውነት በመገፈፍ፥ በክርስቶስ መገረዝ፥ በእጅ ባልተደረገ መገረዝ በእርሱ ሆናችሁ ደግሞ ተገረዛችሁ፤ 

 
በአይሁድ ህግ፤መገረዝ ማለት በቀላሉ ትንሹን የስጋ ክፍል ማስወገድ ማለት ነው።ነገር ግን የክርስቲያን መገረዝ ሁሉንም ሐጢያተኛ 

ተፈጥሮ ማስወገድ ነው፤ሁሉንም ሰውነት ማለት ነው። ስጋ በሚሞትበት ጊዜ ቀጣይ መሆን ያለበት ነገር ምንድ ነው? አልሰማዋችሁም። 

ቅበሩት፤ያ ትክክል ነው። የሞተ ሬሳ ሳይቀብር መተው በእውነቱ ትክክል አይደለም።  

እኔ በሰሜን አፍሪካ በብሪታኒያ ጦር ሰራዊት ውስጥ ነበርኩ፤እና የሞተን ሬሳ መሬት ላይ አንተውም ነበር፤ሁልጊዜ በመሬት ውስጥ 

እንቀብረው ነበር።እናም ያ አንድ ነገር እንደሆነ አስባለሁ። ከሞታችሁ፤ሳትቀበሩ በዚያ አትተኙ።ተቀበሩ። 

ያንን ነጥብ አገኛችሁን?  

አሁን፤ጳውሎስ ወደ ቆላሲያስ 2 ይሄዳል፤ሰውነትን ስለ ማስወገድ ይናገራል፤በቀጣይ የምታደርጉት ነገር ምንድ ነው? እርሱ ቅበሩት 

ይላል። 

በጥምቀትም ከእርሱ ጋር ተቀብራችሁ፥ በጥምቀት ደግሞ፥ ከሙታን ባስነሣው በእግዚአብሔር አሠራር በማመናችሁ፥ ከእርሱ ጋር 

ተነሣችሁ። 

አስተውሉ፤ጥምቀት የሚሰራው ላመኑ ብቻ ነው።ከሙታን ባስነሣው በእግዚአብሔር አሠራር በማመናችሁ፥ ከእርሱ ጋር 

ተነሣችሁ።ካላመናችሁ፤አይሰራም። 

አሁን እስቲ አንድ አስፈላጊ የሆነ እውነታዎችን ልስጣችሁ። ገላ 3:27 

ከክርስቶስ ጋር አንድ ትሆኑ ዘንድ የተጠመቃችሁ ሁሉ ክርስቶስን ለብሳችኋልና። 

 
የምንጠመቀው በምንድን ነው? በክርስቶስ። የምንጠመቀው በቤተክርስቲያን ወይም በሃይማኖት ስርዓት ውስጥ አይደለም።ይህ አደገኛ 

ስህተት ነው። እንደገና በምስራቅ አፍሪካ ወደነበሩኝ ቀናት እመለሳለሁ፤በዚያ የነበረን ሰፊ የሆነ የወንጌል አገልግሎት ማንም ሰው 

ካልተጠመቀ በዚያ አገልግሎት በአባልነት አይቀበልም ነበር። አንድ ሰው እንደ አማኝ በእውነት ተጠምቆ ሊሆን ይችላል፤ነገር ግን በዚያ 

አገልግሎት ውስጥ ካልሆኑ በዚያ አይጠመቁም ነበር። ያ ስህተት ነው። ያ ስጋዊነት ነው።እኛ የምንጠመቀው በቤተክርስቲያን 

አይደለም፤እግዚአብሔር ይመስገን፤እኛ የምንጠመቀው በክርስቶስ ነው። ከክርስቶስ በላይ በቂ የሆነ የለም። 

እንግዲህ፤እንደተናገርኩት፤ውጤታማ የሚሆነው በእምነት ብቻ ነው።  

 
እንግዲህ ህይወታችን በመንፈስ ቅዱስ የታጠቀ እንደሆነ ማወቅ ያስፈልገናል።ኢየሱስን ከሙታን ያስነሳው ያው መንፈስ በእኛ ውስጥ 

ይሰራል።  

አሁን ሁለት የብሉይ ኪዳን የጥምቀት ስዕሎችን በፍጥነት እንመልከት። የመጀመሪያው በ1ኛ ጴጥ 3:20–21 የምንመለከተው ነው፤የኖህ 

መርከብ ነው።ያ የውሃ ጥምቀት ጥላ እንደሆነ ይናገራል። የኖህ መርከብ መልዕክት ምንድ ነው? በመጀመሪያ፤ፍርድ እየመጣ ነበር። 

ከፍርድ ለማምለጥ የነበረው መንገድ አንድ ብቻ ነበር፤ያም መርከቡ ነበር። ስለዚህ፤ጎርፉ የሚወክለው የእግዚአብሔርን ፍርድ 

ነው፤መርከቡ በመጽሐፍ ቅዱስ ውስጥ እንደተጠቀሰው የኢየሱስ ክርስቶስ ስዕል ነው። በመርከቡ ውስጥ በደህና ከፍርድ ውሃ ማለፍ 

ትችላላችሁ። ከመርከቡ ውጪ ከሆናችሁ ትሰምጣላችሁ። ሌላ የማምለጫ መንገድ የለም፤ነገር ግን መርከቡ የሆነው ኢየሱስ ክርስቶስ 

ነው። በመርከብ ውስጥ ሆናችሁ በውሃ ውስጥ በደህና ታልፋላችሁ፤ወደ አዲስ ህይወት ትመጣላችሁ፤ፍጹም ልዩ ወደ ሆነ ህይወት 

ትመጣላችሁ።አሮጌው ህይወት ታጥቦ ሄዷል፤አዲስ ህይወት ለእናንተ ተከፍቷል።የኖህ መርከብ ስዕል ያ ነው።  

እንዲሁም ሌላ ስዕል ደግሞ አለ፤ያም በስፋት እንመለከተዋለን 1ኛ ቆሮ 10:1–2  

 

ወንድሞች ሆይ፥ ይህን ታውቁ ዘንድ እወዳለሁ። አባቶቻችን ሁሉ ከደመና በታች ነበሩ ሁሉም በባሕር መካከል ተሻገሩ፤ 

ሁሉም ሙሴን ይተባበሩ ዘንድ በደመናና በባሕር ተጠመቁ፤ 

 
እናም እንዲህ ይላል፤ 

 
 
 
 
እነዚህም ክፉ ነገር እንደ ተመኙ እኛ ደግሞ እንዳንመኝ ይህ ምሳሌ ሆነልን። 

ስለዚህ ጳውሎስ ሁሉም እስራኤላውያን በዘጸአት ከግብጽ ነጻ በወጡ ጊዜ በሁለት ልምምድ ውስጥ እንዳለፉ ይናገራል። ደመና ከላይ 

መጥቶ በእነርሱ ላይ አረፈ፤ከዚያም በደመና እንደተጠመቁ ጳውሎስ ይናገራል። ወደ ውሃ ወረዱ፤በውሃ ውስጥ አለፉ፤ከዚያም ከውሃ 

ወጡ፤ጳውሎስ በባህር ውስጥ ተጠመቁ ይላል። ስለዚህ ለሁሉም አማኝ የተወሰነ ይህ ሁለት ጥምቀት አለ። ደመናው በእናንተ ላይ 

ይመጣል፤በደመና ውስጥም ትጠመቃላችሁ፤ወደ ውሃ ትወርዳላችሁ፤በውሃ ውስጥ ታልፋላችሁ፤ከውሃም ትወጣላችሁ።እነርሱ ከውሃ 

በወጡ ጊዜ አዲስ ህይወት ከአዲስ ህግጋት እና ከአዲስ መሪ ጋር መኖር ጀመሩ። ማንኛውንም ሌላ ነገር ወደ ኋላ ትተው ሄደዋል።  

 

ግብጻውያንን የቆረጠው ውሃው ነበር።ይህ በጣም አስፈላጊ ነው። እነርሱ በግብጽ ሳሉ በበግ ደም በእምነት ድነው ነበር፤ነገር ግን ያ 

ከግብጻውያን አለያቸውም ነበር። የለያቸው ግን ውሃው ነበር። የሚለየን ጥምቀት ነው። እኛ በኢየሱስ ደም ልናምን እና ልንድን 

እንችላለን ነገር ግን እስክንጠመቅ ድረስ አንለይም። 

ቃል በቃል ከእርኩሳን መናፍስት ነጻ ከወጡ በሺዎች የሚቆጠሩ ሰዎች ጋር ተነጋግሬአለሁ። በሚቻልበት ስፍራ ሁሉ ላይ ነጻነታችሁን 

ጠብቃችሁ መኖር ከፈለጋችሁ የውሐ ጥምቀት መውሰድ አለባችሁ ብዬ ሁልጊዜ ነግራቸዋለሁ።ምክንያቱም ያ መደምደሚያ ነውና።    

ደሙ አይደለም።ደሙ በግብጽ ሳላችሁ አድናችኋል፤ውሃው ደግሞ ከግብጽ ይለያችኋል።በውሃው እና በደመናው ተለይተናል።           

በሙሴ ተጠመቁ ይላል።በሌላ አባባል፤ይህ በሙሴ መሪነት ስር አመጣቸው። ደህና በሙሴ አልተጠመቅንም፤የተጠመቅነው በክርስቶስ 

ነው።ኢየሱስ መሪያችን ሆኗል። ነገር ግን በመንፈሳዊ መንገድ ወደ እርሱ ለመግባት፤በደመናው ስር ማለፈ አለብን፤በውሃ ውስጥ ማለፍ 

አለብን።ይህ በጣም ጉልህ ነው፤ግልጽ ነው። 

በዕብራውያን 11:29 እንዲህ ይላል—ደህና፤እናነበዋለን፤ጊዜ እንዳለን አስባለሁ። ዕብራውያን 11:29። ምክንያቱም በእምነት ብቻ 

እንደሆነ በሚገባ ተቀምጧል። የማታምኑ ከሆናችሁ በውሃ ውስጥ የምታልፉ ደረቅ አማኝ ሆናችሁ፤ከዚያም ከውሃ ውስጥ የምትወጡ 

የረጠባችሁ አማኝ ትሆናላችሁ። የሚከሰተው ብቸኛው ለውጥ ያ ነው። አንድ ሰው ያንን ሲመሰክር ሰምቻለሁ።በኋላም በእውነት ድኗል። 

እሱ ብቻውን በቤተክርቲያን ውስጥ የሚዘምር ዘማሪ ነበር።በቤተክርስቲያን ውስጥ በዝማሬ ለማገልገል እንዲህ ይላሉ፤“ዘማሪዎቻችን 

ይጠመቁ ዘንድ እንጠይቃለን።” እሱም “እሺ” አለ። እሱ በዚያ ደረቅ ሐጢአተኛ ነበር።እርሱ ወደ ውሃ ወረደ እርጥብ ሐጢአተኛ ሆኖ 

ከውሃ ወጣ። የሆነው ሁሉ ያ ነው ምክንያቱም አምነት በዚያ አልነበረምና። በዕብራውያን 11:29 ስለ እስራኤላውያን የሚናገረው ይህን 

ነው፡  

       በደረቅ ምድር እንደሚያልፉ በኤርትራ ባሕር በእምነት ተሻገሩ. . . 

 

እነርሱ አንዴት ነው የተሸገሩት? በእምነት ነው ካላችሁ ትክክል ነው፡፡  

. . . የግብፅ ሰዎች ግን ሲሞክሩ ተዋጡ። 

ለምን? ምክንያቱም እነርሱ እምነት አልነበራቸውምና። ስለዚህ፤የውሐ ጥምቀት ስትወስዱ፤እና አማኝ ካልሆናችሁ፤የሚሆነው ሁሉ 

መስጠም ነው።ወደ ህይወት አዲስነት የምንመጣው በኢየሱስ ላይ በሚኖረን አምነት ብቻ ነው።  

ደህና፤ይህ በጣም ሊተኮርበት የሚገባ ርዕስ ነው።ዛሬ የሐይማኖት አስተምርዎች እና አብያተ ክርስቲያናት ከሚያውቁት በላይ በጣም 

ሊተኮርበት የሚገባ ጉዳይ ነው። የጸና አምነት ካላቸው በርካታ ሰዎች ጋር ተነጋግሬአለሁ።እንዲህ ይላሉ “በቀጣይ የምናደርገው ምንድ 

ነው?” እኔ የምለው “ተጠመቁ።” ነው። “መቼ?” በተቻለ ፍጥነት። አሁን።” ፍሎሪዳ ፊት ላይ ባለው ባህር ውስጥ ሰዎችን ወሰድሁ።   

ሃያ ማይል ወደሚሆን ወደ ሚያሚ መንዳት ነበረባቸው። “አጠምቃችኋሁ፤ነገር ግን ሌላ ልብስ የለኝም።” አልኳቸው። እነሱም “ችግር 

የለም፤እንደረጠብን ወደ ቤት እንሄዳለን።” አሉ። ነገር ግን የጥምቀትን ጥቅም፤የጥምቀትን አስቸኳይነት በሚገባ ተመልክተዋልና። 

ስለ ጥምቀት ያለን አስተሳስብ ላይ በቤተክርስቲያን ውስጥ እንደገና መማር እንዳለብን ሃሳብ አቀርባለሁ።የደህንነት አካል ነው።     

አምናችሁ ካልተጠመቃችሁ አትድኑም እያልኩ አይደለም።ያ በእናንተ እና በጌታ መካከል የሚቀር ነው።ነገር ግን ትድናላችሁ ብዬ 

ለመናገር ስልጣን የለኝም።ያመነ የተጠመቀም ይድናል ይላልና። 

እስቲ ለአፍታ ልጸልይ፡፡ 

 
ጌታ ኢየሱስ ክርስቶስ ሆይ፤አንተ የሁሉም ነገሮች ራስ ነህ፤አካል ለሆነችህ ለቤተክርስቲያንም። ወደዚህ የሰዎች ህብረት  
 
እናመጣሃለን።የእያንዳንዳችንን ልብ የምታውቀው አንተ ብቻ ነህ።በምን ህብረት ከአንተ ጋር እንዳሉ አንተ ታውቃለህ።ነገር ግን ጌታ  
 
ሆይ፤ከልቤ እጸልያለሁ፤በእውነት መዳን እና ደቀመዝሙር መሆን የሚፈልጉ እና ነገር ግን የውሃ ጥምቀት ያልወሰዱ በዚህ  
 
ካሉ፤አስፈላጊውን የመታዘዝ እርምጃ ይወስዱ ዘንድ በልባቸው በመንፈስ ቅዱስ የጥምቀትን አስቸኳይነት እንድታስቀምጥ  
 
እጸልያለሁ።ጌታ ኢየሱስ ሆይ ይህ ለአንተ ክብር እና አካልህን ለማነጽ ይሁን። በስምህ እንጸልያለን።  
 
አሜን። 


